
Kriza pér presidentin rikthehet né qendér:

kompromisi mes Kurtit dhe Abdixhikut u pérplas

me mungesén e votave

Kryeministri né detyré, Albin Kurti, u ka béré thirrje drejtuesve té partive politike qé t€ angazhohen pér njé
marréveshje lidhur me zgjedhjen e presidentit, duke e cilésuar t& pafalshme mundésiné qé Kosova té pérballet
sérish me zgjedhje.

Thirrja e tij u pasua nga njé zhvillim gé e réndoi edhe mé tej situatén. Bekim Sejdiu, i pérfshiré né marréveshjen
politike té arritur mes LVV-sé dhe LDK-sé&, hoqi doré nga kandidatura pasi u bé e garté se nuk kishte numrin e
nevojshém té votave né& Kuvend.

Ky vendim ka rikthyer piképyetjet mbi mundésiné e njé marréveshjeje té re politike dhe ka nxjerré né pah
véshtirésiné pér té gjetur njé kandidat qé gézon mbéshtetje t€ gjeré parlamentare. Vecanérisht problematike u bé
deklarata e gjashté deputetéve té LDK-sé se nuk do ta votonin Sejdiun, duke e véné né véshtirési marréveshjen
mes Albin Kurtit dhe Lumir Abdixhikut.

Pas térhegjes sé Sejdiut, mbeten t& hapura disa ¢éshtje: a mund t€ arrihet ende njé kompromis politik, a do té
gjendet njé emér i ri konsensual dhe cili prej subjekteve duhet ta ndérmarré hapin e paré? Po ashtu, mbetet e
pagarté nése partité do té jené té gatshme té bé&jné léshime pér t& shmangur njé tjetér krizé institucionale.

Alickaj: Pérplasja e gjashté deputetéve po e mban shtetin né bllokadé

Veprimtari shqiptar Agim Alickaj, né njé prononcim pér “Bota sot”, e ka vlerésuar konstituimin e Kuvendit dhe
formimin e Qeverisé Kurti IV si zhvillime t& réndésishme pér Kosovén. Megjithaté, ai thekson se ende nuk éshté
zgjidhur géshtja e zgjedhjes sé presidentit.

Sipas tij, térhegja e Bekim Sejdiut e ka béré procesin mé té ndérlikuar dhe mé té paparashikueshé&m. Alickaj e

pérshkruan Sejdiun si njé kandidat t& pérshtatshém, me integritet personal, aftési dhe kualifikime té larta
profesionale.

Ai vleréson se Lidhja Demokratike e Kosovés, e udh&hequr nga Lumir Abdixhiku dhe e mbéshtetur nga ish-
presidentja Vjosa Osmani, si dhe kryeministri Albin Kurti me ekipin e tij, trequan maturi dhe mencuri gjaté
negociatave té véshtira. Né gjykimin e tij, palét arritén njé kompromis né interes té shtetit.

Megjithaté, Alickaj shprehet kritik ndaj gjashté deputetéve t& LDK-sé gé refuzuan ta mbéshtesnin Sejdiun. Ai
pretendon se kundérshtimi i tyre lidhet me inate personale, interesa karrieriste dhe ndikime té forcave té jashtme
qé vazhdojné ta kundérshtojné politikisht Kurtin.

Veprimtari shqiptar thoté se, sé& bashku me PDK-né dhe AAK-né, kéta deputeté& po kontribuojné né vazhdimin e
bllokadés institucionale, me synimin qé Kurti t& largohet nga jeta politike e Kosovés.

Alickaj argumenton se refuzimi pér t& votuar njé kandidat si Sejdiu nuk mund té arsyetohet thjesht me dallime
politike. Sipas tij, njé sjellje e tillé po merr karakter antidemokratik dhe po i shkakton dém shtetit, ndérsa Kurti, né
té kundértén, po tregon gatishméri pér kompromis maksimal.

Ai shton se deputetét kundérshtues nuk kané paragitur njé alternativé dhe nuk kané deéshmuar vullnet pér
kompromis. Né t& njéjtén kohé&, Alickaj u bén thirrje partive opozitare gé ta kuptojné se pushteti nuk fitohet
pérmes fyerjeve, shpifjeve, mashtrimeve, akuzave dhe kritikave t& pabazuara, por pérmes votés dhe besimit t&
qytetaréve.

Sipas tij, partité duhet t'i bindin gytetarét se jané mé té mira se Kurti dhe koalicioni i tij, i pérbéré nga LVV, Guxo,
Alternativa dhe PSHDK. Ai ngre pyetjen nése drejtuesit e kétyre subjekteve kané késhilltaré t& denjé, té cilét
vendosin interesin e vendit mbi até personal dhe partiak.

Alickaj paralajméron se pérplasja aktuale nuk e démton vetém kryeministrin, por edhe veté shtetin. Ai thekson se
pa njé shtet té fort€ nuk mund t€ kené vieré as partité politike dhe as e ardhmja e sigurt e fémijéve t& Kosovés.

Njé tjetér shqetésim i ngritur prej tij lidhet me Serbiné. Alickaj shprehet se Serbia raciste dhe hegjemoniste pret
cdo dobési dhe pércarje t& brendshme né Kosové, né ményré gé t'i pérdoré ato kundér shtetit dhe interesave
kombétare shqiptare.

Pér kété arsye, ai vleréson se pérgjegjésia e deputetéve éshté mé e madhe se interesat e tyre personale apo
partiake. Né kété kuadér, thirrjen e Kurtit pér gjetjen e njé zgjidhjeje e sheh si déshmi t€ pérpjekjeve té tij pér té
shmangur zgjedhjet e tjera, té cilat i konsideron té panevojshme dhe té kushtueshme.

Alickaj vleréson edhe drejtuesit e LDK-sé, 1€ cilét, sipas tij, e kané kuptuar seriozitetin e situatés dhe jané
orientuar drejt njé gasjeje mé konstruktive ndaj demokracisé dhe shtetndértimit.

Megjithaté, ai kérkon qé LDK-ja ta rishikojé marrédhénien me grupin prej gjashté deputetésh nése kéta té fundit
vazhdojné me veprime gé bien ndesh me géndrimin politik t& partisé. Sipas tij, njé vendim i tillé mund ta
dobésojé pérkohésisht LDK-né, por né planin afatgjaté do ta shndérronte até né njé forcé mé serioze dhe
konstruktive, pér té cilén Kosova ka nevojé.

Ai shpreson qé Kurti dhe Abdixhiku té gjejné né ditét né vijim njé kandidat t€ ri konsensual, me integritet dhe
aftési pér t'i ushtruar me dinjitet detyrat e presidentit &€ Republikés sé Kosovés. Kandidati i ri, sipas tij, duhet té
sigurojé mbéshtetjen e shumicés sé nevojshme té deputetéve.

Nijé& marréveshije e tillé, sipas Alickajt, do t'i shmangte Kosovés zgjedhjet e katérta, t& cilat ai i konsideron
krejtésisht t& panevojshme dhe pa arsye. Né rast se njé kompromis i ri nuk arrihet, vendimi do t'u kthehej sérish
qytetaréve pérmes zgjedhjeve.

Alickaj vleréson se pérgjegjésia pér bllokadén institucionale po béhet gjithnjé e mé e dukshme. Ai paralajméron
se PDK-ja, AAK-ja dhe deputetét e LDK-sé gé i quan sabotues mund t€ pérballen me nd&shkim té réndé nga
vota e gytetaréve.

Ai parashikon pasoja edhe pér subjektet politike. Sipas tij, PDK-ja rrezikon t€ pércahet dhe té pésojé rénie té
konsiderueshme, AAK-ja mund t€& mbetet nén pragun zgjedhor, ndérsa grupi joparimor brenda LDK-s& mund té
pérfundojé né margjinat e skenés politike.



Si rrugédalje, Alickaj kérkon qé kéto forca té reflektojné, t& ndryshojné gasje dhe té kontribuojné né zgjedhjen e
presidentit. Ai thekson se kompromisi politik nuk &shté shenjé dobésie kur b&het né interes t& vendit, por déshmi
e maturisé, mencurisé dhe pérgjegjésisé shtetérore.

Ai shton se Kosova ka nevojé pér parti té forta e konstruktive, té cilat pérballen népérmjet ideve, programeve dhe
rezultateve, por bashkohen kur vihet né piképyetje funksionimi i shtetit.

Jakupi: Iniciativa e paré i takon Kurtit, por marréveshja kérkon angazhimin e té gjithéve

Njohési i zhvillimeve politike Zejnulla Jakupi e analizon thirrjen e Kurtit né dy plane: até institucional dhe até
politik.

Né aspektin institucional, Jakupi thoté se Kosova sapo ka dalé nga njé periudhé e gjaté bllokade, pasi ka arritur
té konstituojé Kuvendin dhe té formojé geveriné e re. Déshtimi pér ta zgjedhur presidentin, sipas tij, do ta
rikthente vendin né ciklin e krizés dhe zgjedhjeve.

Jakupi véren se veté Kurti e ka lidhur rrezikun me zgjedhjet e pérséritura, té cilat kané penguar funksionimin e
rrequllt t& institucioneve. Né planin politik, ai e sheh thirrjen e kryeministrit si apel, por edhe si pérpjekje pér ta
shpérndaré pérgjegjésiné e njé krize t&é mundshme te té gjitha partité.

LVV-ja ka 53 deputeté, ndérsa LDK-ja 18. Marréveshja mes Kurtit dhe Lumir Abdixhikut pér kandidaturén e
Bekim Sejdiut déshmoi se kompromisi €shté i mundur, por njékohésisht tregoi se marréveshja e lideréve nuk
mjafton pa vota konkrete né Kuvend.

Fakti g& gjashté deputeté té LDK-sé deklaruan se nuk do ta votonin Sejdiun e béri t& pamundur sigurimin e
pragut t& nevojshém. Pér Jakupin, pas térhegjes sé kandidatit hapésira pér marréveshje nuk éshté zhdukur, por
éshté ngushtuar dukshém.

Ai vleréson se térhegja e Sejdiut tregoi se pengesa nuk géndronte vetém te emri i kandidatit, por edhe te
mungesa e konsensusit politik dhe disiplinés brenda partive. Pér kété arsye, procesi duhet té nisé nga e para me
njé figuré gé nuk perceptohet vetém si kandidat i LVV-sé apo i njé marréveshjeje dypaléshe.

Sipas Jakupit, kandidati i ri duhet té jeté né gjendje t& sigurojé mbéshtetje mé té gjeré parlamentare. Ai kujton se
Sejdiu u térhoq pikérisht pér shkak se nuk e kishte mbéshtetjen e nevojshme dhe se procesi ishte shndérruar né
pérplasje politike.

Jakupi mendon se hapi i paré duhet t& merret nga forca mé e madhe parlamentare dhe nga kryeministri Albin
Kurti. Me 53 deputeté dhe me kontrollin e geverisé, LVV-ja, sipas tij, mban pérgjegjési mé t& madhe pér té
propozuar njé formul& kompromisi.

Megjithaté&, ai thekson se pérgjegjésia nuk mund t'i lihet vetém Kurtit. LDK-ja duhet t'i bashkojé deputetét e saj
rreth njé marréveshjeje, ndérsa PDK-ja dhe AAK-ja duhet t& qartésojné nése kérkojné vértet njé zgjidhje
institucionale apo nése zgjedhjet e reja mbeten alternativa e tyre politike.

Né njé klimé té polarizuar, Jakupi paralajméron se kompromisi nuk mund té realizohet nése vetém njéra palé
pranon té béjé [éshime.

Sa u pérket zgjedhjeve té reja, ai e konsideron rrezikun real. Pér zgjedhjen e presidentit k&rkohet shumicé prej
dy té tretash né dy raundet e para, qé pérkthehet né 80 vota né Kuvendin me 120 deputeté.

Nése votimi déshton edhe né raundin e tret&, mekanizmi kushtetues con drejt shpérndarjes sé Kuvendit dhe
organizimit t& zgjedhjeve té reja. Pér kété arsye, zgjedhja e presidentit nuk éshté vetém céshtje simbolike, por
njé proces gé mund té pércaktojé nése Kosova do té vazhdojé me institucionet ekzistuese apo do té futet sérish
né krizé elektorale.

Jakupi e sheh si njé prej rrugéve t& mundshme gé LDK-ja t& propozojé njé figuré té afté pér t& marré vota jo
vetém nga deputetét e saj, por edhe nga partité e tjera opozitare. Né diskutimin politik, ai pérmend emrat e Lumir
Abdixhikut, Vjosa Osmanit dhe Lutfi Hazirit.

Vjosa Osmani, sipas tij, mund t& keté njé avantazh té vecanté. Ajo ka gené presidente e Kosovés dhe mé paré
kea arrituir 18 cimnirnid mhéchtatia nartai nid arnnimi té vatém nnlitik

Jakupi thekson se, nése synohen 80 vota né Kuvend, duhet t& zgjidhet njé figuré gé t& mos shihet vetém si
produkt i marréveshjes LVV-LDK, por si kandidat i pranuesh&m pér njé pjesé mé té gjeré té spektrit politik.

Né rast se edhe kété heré déshton zgjedhja e presidentit dhe Kosova detyrohet té shkojé né zgjedhje, sipas
Jakupit nuk do té mjaftojé mé gé partité té fajésojné njéra-tjetrén. Ai kérkon hapjen e njé debati serioz pér
ndryshimin e rregullave kushtetuese gé kané mundésuar njé bllokadé té tillé institucionale.

Njé prej ndryshimeve qé& duhet té shqyrtohet, sipas tij, &shté detyrimi i deputetéve pér t& qéndruar né sallé gjaté
procedurés sé zgjedhjes sé presidentit. Jakupi e quan té paarsyeshme qé njé pakicé deputetésh, duke mos
marré pjesé né seance, t& mund ta bllokojé funksionimin e njé institucioni kushtetues dhe ta ¢ojé vendin drejt
zgjedhjeve té reja.

Ai propozon gjithashtu g€, pas déshtimit t& dy raundeve t€ para, né raundin pérfundimtar t& mjaftonin 61 vota
reale pér zgjedhjen e presidentit dhe gé mungesa e deputetéve t& mos mund t& pérdorej si mjet bllokimi.

Kushtetuta e pércakton tashmé shumicén prej 61 votash né raundin e treté. Problemi, sipas Jakupit, géndron te
interpretimi dhe te rregullat e pranisé né sallé, t€ cilat mund ta béjné kété shumicé praktikisht t&é pamjaftueshme
pér pérmbylljen e procesit.

Pér t&, formulimi duhet t& jeté i garté juridikisht dhe demokratikisht: 61 deputeté té pranish&m duhet té pérbéjné
kuorumin pér raundin e treté dhe deputetét duhet t& kené detyrim t& marrin pjesé né votim. Kjo do té shmangte
idené se presidenti mund té zgjidhet me 61 vota né njé situaté ku 59 deputet& ndodhen jashté sallés.

Jakupi e lidh kété propozim me situatén aktuale, pasi Kosova po pérballet me rrezikun e njé tjetér zgjedhjeje pér
shkak té pamundésisé pér té zgjedhur presidentin.

